
BO‘LAJAK INFORMATIKA 
O‘QITUVCHILARINING 
KASBIY KOMPETENTLIGINI 
DASTURLASH TILLARI ORQALI 
RIVOJLANTIRISH YO‘LLARI

Raxmatov Mirzo Mukimovich
Buxoro davlat pedagogika instituti mustaqil izlanuvchisi

Annotatsiya: Ushbu maqolada informatika o‘qituvchilarining kasbiy kompetentligini dasturlash tillari orqali rivojlantirish 
metodikasining takomillashtirilishi o‘rganilgan. Dasturlash tillarining o‘qituvchilarning kasbiy kompetentligini oshirish-
dagi roli va ularning ta’lim tizimida amaliy qo‘llanilishi tahlil qilinadi. Maqolada informatika o‘qituvchilarining dasturlash 
tillari bo‘yicha metodik tayyorgarligini oshirishda pedagogik, metodik va texnik yondashuvlarning ahamiyati ko‘rsatilgan. 
Shu ningdek, o‘qituvchilarga dasturlash tillari, algoritmik fikrlash, kreativ va muammoli yondashuvlarni o‘rgatish bo‘yicha 
samarali metodik yondashuvlarni ishlab chiqish zarurligi ta’kidlangan.

Kalit so‘zlar: informatika o‘qituvchilari, kasbiy kompetentlik, dasturlash tillari, pedagogik yondashuvlar, algoritmik fikrlash, 
metodik tayyorgarlik, ta’lim tizimi, xorijiy tajriba, O‘zbekiston, raqamli ta’lim, innovatsion metodlar, STEM yondashuvi, 
malaka oshirish, o‘quvchilarni tayyorlash, informatika fani.
Abstract: This article examines the improvement of the methodology for developing the professional competence of 
computer science teachers through programming languages. The role of programming languages in enhancing teachers’ 
professional competence and their practical application in the education system are analyzed. The article highlights the 
significance of pedagogical, methodological, and technical approaches in improving the methodological training of com-
puter science teachers in programming languages. It also emphasizes the necessity of developing effective methodolog-
ical approaches for teaching programming languages, algorithmic thinking, and creative and problem-based approaches 
to teachers.

Key words: computer science teachers, professional competence, programming languages, pedagogical approaches, 
algorithmic thinking, methodological training, education system, foreign experience, Uzbekistan, digital education, inno-
vative methods, STEM approach, advanced training, student preparation, computer science.
Аннотация: В статье рассматривается совершенствование методики развития профессиональной компетент-
ности учителей информатики посредством языков программирования. Анализируется роль языков программи-
рования в повышении профессиональной компетентности педагогов и их практическое применение в системе 
образования. В статье подчеркивается важность педагогических, методических и технических подходов в совер-
шенствовании методической подготовки учителей информатики по языкам программирования. Также акцентиру-
ется необходимость разработки эффективных методических подходов к обучению учителей языкам программиро-
вания, алгоритмическому мышлению, а также креативным и проблемно-ориентированным подходам.

Ключевые слова: учителя информатики, профессиональная компетентность, языки программирования, педа-
гогические подходы, алгоритмическое мышление, методическая подготовка, система образования, зарубежный 
опыт, Узбекистан, цифровое образование, инновационные методы, STEM-подход, повышение квалификации, 
подготовка учащихся, информатика.

KIRISH
Zamonaviy ta’lim tizimida raqamli texnologiyalarning jadal rivojlanishi, sun’iy intellekt, bulutli hisoblash, 

katta hajmdagi ma’lumotlar va algoritmik tafakkurga asoslangan yondashuvlar butunlay yangi ta’lim muhi-
tini shakllantirmoqda. Bu holat, o‘z navbatida, pedagog kadrlar, ayniqsa informatika fanini o‘qituvchi bo‘lajak 
mutaxassislarni tayyorlash jarayoniga yangicha yondashuvni, yuqori malakali, keng dunyoqarashga ega, 
ijodiy va amaliy bilim bilan qurollangan o‘qituvchilarni tayyorlashni taqozo etmoqda. Raqamli transformatsiya 
bugungi kunda faqat texnik vositalar bilan ishlash emas, balki har bir o‘qituvchining kasbiy kompetentligini 
doimiy yangilab borishni talab qilmoqda. Ayniqsa, informatika fanining mazmuni tubdan yangilanib, undan 
kutilayotgan natijalar zamonaviy jamiyat ehtiyojlarini qondirishi zarur. Bu esa, o‘z navbatida, informatika fani 

o‘qituv chilarining kasbiy tayyorgarlik darajasi, ularning dasturlash tillarini chuqur egallashi, zamonaviy peda-
gogik texnologiyalardan samarali foydalana olish qobiliyati bilan chambarchas bog‘liq.

MAVZUGA OID ADABIYOTLAR SHARHI
Prezidentimizning ta’lim tizimini transformatsiya qilishga qaratilgan farmon va qarorlarida, xususan, 2022-

yil 28-yanvardagi PQ–81-sonli va 2023-yil 30-iyundagi PQ–232-sonli qarorlarida informatika o‘qituvchilarining 
raqamli kompetensiyalarini rivojlantirish strategik vazifa sifatida belgilab qo‘yilgan. Dasturlash tillarini o‘rganish 
informatika o‘qituvchilarining kasbiy kompetentligini shakllantirishda muhim vosita bo‘lib, ularning mantiqiy 
fikrlash, algoritmik yondashuv, muammoli vaziyatlarda yechim topish kabi yuqori darajadagi kognitiv kompeten-
siyalarini rivojlantirish imkonini beradi. Shuningdek, zamonaviy dasturlash muhitlaridan foydalanish, real hayot-
dagi muammolarni yechishga yo‘naltirilgan loyihalarni ishlab chiqish o‘quvchilarda chuqur motivatsiya va ijod-
korlikni uyg‘otadi. Bundan tashqari, informatika o‘qituvchilari faqat nazariy bilim bilan cheklanmasdan, amaliy 
jihatdan ham zamonaviy dasturlash muhitlari, texnologiyalar, mobil ilovalar va veb-texnologiyalar bo‘yicha 
yetarli tayyorgarlikka ega bo‘lishlari lozim. Bu esa ular tomonidan fan mazmunini ta’lim jarayonida samarali va 
interaktiv usullar bilan yetkazishga zamin yaratadi. Shu jihatdan qaralganda, bo‘lajak informatika o‘qituvchilari-
ning kasbiy kompetentligini dasturlash tillari orqali shakllantirish, bu yo‘nalishda zamonaviy metodikani ishlab 
chiqish va takomillashtirish bugungi kunning eng dolzarb ilmiy-amaliy muammolaridan biridir.

TADQIQOT METODOLOGIYASI
Hozirgi kunda “kompetentlik” tushunchasi ta’lim sohasida asosiy ilmiy-pedagogik tushunchalardan biriga 

aylangan bo‘lib, bu atama shaxsning bilim, ko‘nikma, malaka, tajriba va shaxsiy fazilatlar majmui orqali 
muayyan faoliyatni samarali amalga oshira olish qobiliyatini anglatadi. Bo‘lajak informatika o‘qituvchilarining 
kasbiy kompetentligi bu nafaqat dars berish qobiliyati, balki algoritmik tafakkur, tizimli fikrlash, muammoni tahlil 
qilish va yechish, zamonaviy axborot texnologiyalaridan samarali foydalanish, o‘quvchilarda raqamli madani-
yatni shakllantirish kabi ko‘nikmalarning uyg‘unligidir. 

Kasbiy kompetentlikning asosiy tarkibiy qismlari quyidagilardan iborat: pedagogik kompetentlik (darsni 
rejalashtirish, interfaol metodlardan foydalanish, baholash mezonlarini qo‘llash), axborot-kommunikatsiya 
texnologiyalariga oid kompetentlik (zamonaviy texnologiyalarni ta’lim jarayoniga integratsiya qilish), dastur-
lash kompetentligi (algoritmlarni ishlab chiqish, turli dasturlash tillaridan foydalanish, amaliy masalalarni 
yechish), metodik kompetentlik (fan mazmunini didaktik asosda yetkazish, o‘quvchilarning yoshi va qiziqishiga 
moslashish), kreativ va tahliliy kompetentlik (muammoga ijodiy yondashish, mustaqil fikrlash). Zamonaviy 
informatika ta’limi doirasida bu kompetensiyalar integral tarzda rivojlanishi lozim. Ayniqsa, dasturlash tillari bu 
kompetensiyalarni rivojlantirishda asosiy vosita sifatida e’tirof etiladi. Dasturlash bilan shug‘ullanish o‘qituv-
chining nafaqat texnik salohiyatini, balki mantiqiy fikrlash, mustaqil o‘rganish, ijodiy yondashish, loyihaviy faoli-
yatni tashkil etish ko‘nikmalarini ham rivojlantiradi. Bo‘lajak informatika o‘qituvchilari uchun quyidagi dasturlash 
tillari eng muhim hisoblanadi: Python, C++, Java, JavaScript, Scratch va Blockly. 

Har biri o‘ziga xos o‘quv maqsadlariga xizmat qiladi: Python – o‘rganishga yengil, sintaksisi sodda, ilmiy 
hisoblash, sun’iy intellekt, web-ishlab chiqish uchun mos; C++ – tizimli dasturlash, o‘yinlar yaratish, appa-
ratga yaqin ishlar uchun zarur; Scratch – boshlang‘ich sinflarda algoritmlarni tushuntirish uchun vizual dastur-
lash muhiti; JavaScript – interaktiv web-saytlar yaratishda qo‘llaniladi; Java – mobil dasturlar, ayniqsa Android 
ilovalarini ishlab chiqish uchun asosiy til. Bo‘lajak o‘qituvchining kasbiy tayyorgarligida ushbu tillarni bosqich-
ma-bosqich o‘rgatish, ularda amaliy vazifalarni bajarish, loyihalar ishlab chiqish muhim ahamiyat kasb etadi. 
Metodik jihatdan bu tillar asosida o‘rgatuvchi modul kurslari tashkil qilish, real hayotiy masalalarga asoslangan 
topshiriqlar, interaktiv platformalardan (Code.org, Replit, Visual Studio Code, PyCharm) foydalanish natijador-
likni oshiradi. 

Xalqaro tajriba shuni ko‘rsatadiki, Yevropa, AQSH, Janubiy Koreya, Singapur kabi davlatlarda informa-
tika o‘qituvchilarining dasturlashga oid kompetensiyalariga juda katta e’tibor qaratiladi. Ular uchun sertifikat-
lashtirish tizimi, doimiy professional rivojlanish dasturlari ishlab chiqilgan. XXI asrda axborot-kommunikatsiya 
texnologiyalarining rivojlanishi butun jamiyatning har bir sohasiga, ayniqsa ta’lim tizimiga chuqur kirib bordi. 
Ayniqsa, raqamlashtirish va dasturlash texnologiyalarining keng qo‘llanilishi o‘qituvchilarning kasbiy tayyorgar-
ligini zamonaviy talablar asosida takomillashtirish zaruratini yuzaga keltirdi. Hozirgi globallashuv davrida infor-
matika fani o‘quvchilarni nafaqat axborotni qayta ishlashga, balki algoritmik tafakkurni rivojlantirish, muammoni 
aniqlab, yechim topishga, ya’ni dasturlash orqali amaliy bilim va ko‘nikmalarni egallashga o‘rgatadi. Bunda 
ayniqsa, informatika o‘qituvchilarining o‘z kasbiy kompetensiyalarini uzluksiz rivojlantirib borishi muhim omil 
hisoblanadi. Bugungi kunda ilg‘or xorijiy mamlakatlarda (AQSH, Kanada, Koreya Respublikasi, Yaponiya, 
Germaniya, Singapur kabi) dasturlash ta’limi bo‘yicha samarali metodik tizimlar yaratilgan bo‘lib, ular orqali 
o‘qituvchilarning kasbiy tayyorgarligini yuqori darajada ta’minlash imkoniyati mavjud. 

Misol uchun, AQSHda “Code.org” platformasi asosida ta’lim berish modeli keng joriy qilingan bo‘lib, bu plat-
forma yordamida o‘qituvchilar har bir yosh darajasiga mos dasturlash topshiriqlari orqali o‘z bilim va ko‘nikmala-
rini chuqurlashtirib boradilar. Bundan tashqari, Python, Scratch, JavaScript kabi dasturlash tillaridan foydalanib, 
o‘quvchilarga dars berishda o‘qituvchi o‘zining ham texnik, ham pedagogik kompetensiyalarini rivojlantiradi. 
Milliy tajriba nuqtai nazaridan qaralganda, O‘zbekistonda informatika fani bo‘yicha o‘qituvchilarni tayyorlash 
tizimi izchil takomillashib bormoqda. Xususan, O‘zbekiston Respublikasi Prezidentining 2018-yil 28-senta-
brdagi “Axborot texnologiyalari sohasida kadrlar tayyorlash tizimini tubdan takomillashtirish chora-tadbirlari 
to‘g‘risida”gi PQ–3956-son qarori asosida zamonaviy kasb-hunar maktablari, texnikumlar va oliy ta’lim muas-
sasalari informatika fani o‘qituvchilarini zamonaviy dasturlash tillariga o‘rgatish bo‘yicha yangi o‘quv rejalari 
va dasturlarini joriy qilmoqda. Bugungi kunda yurtimizda oliy ta’lim muassasalarining ko‘pchiligida informa-
tika fani o‘qituvchilari uchun C++, Python, Java kabi dasturlash tillarini o‘rgatishga qaratilgan kurslar, amaliyot 
mashg‘ulotlari, laboratoriya ishlari olib borilmoqda. Talabalarning evristik-kognitiv faoliyatini rivojlantirishda 
loyiha asosida ta’lim, dasturlash marafonlari (hackathon), ijtimoiy muammolarga yechim topishga qaratilgan 
dasturlash tanlovlari asosida faol metodik yondashuvlar tatbiq etilmoqda.

TAHLIL VA NATIJALAR
Zamonaviy ta’lim tizimida informatika fani o‘quvchilarni kelajakdagi kasbiy faoliyatga tayyorlash, ularda 

algoritmik tafakkur, tizimli fikrlash, muammoni yechish ko‘nikmalarini shakllantirish bilan bir qatorda, o‘qituv-
chining o‘zi ham doimiy ravishda o‘z ustida ishlashini, yangiliklarga ochiqligini, kasbiy kompetentligini muntazam 
rivojlantirishini talab qiladi. Xususan, dasturlash tillarini o‘qitish jarayonida o‘qituvchining kasbiy kompetensiyasi 
faqatgina bilim doirasida emas, balki pedagogik mahorati, kommunikatsion salohiyati, innovatsion texnologi-
yalarni qo‘llash qobiliyati orqali namoyon bo‘ladi.

Dasturlash tillarini o‘qitishda samarali metodik yondashuvlardan biri bu loyiha asosida ta’lim metodidir. 
Bu metod orqali o‘quvchilar real hayotiy muammolar asosida dasturiy yechim ishlab chiqadilar, o‘qituvchi esa 
jarayonni boshqaradi va yo‘naltiradi. Loyiha metodi o‘qituvchining o‘zida ham tahliliy fikrlash, murakkab vazi-
falarni bosqichma-bosqich yechish, shuningdek, talabaning qiziqish va ehtiyojiga mos o‘quv muhitini yaratish 
kompetensiyalarini shakllantiradi. Bu metod yordamida o‘qituvchi nafaqat dasturlash tilining sintaksisi yoki 
semantikasini o‘rgatadi, balki o‘quvchilarda mantiqiy tafakkur, kreativlik, mustaqil qaror qabul qilish ko‘nikma-
larini ham rivojlantiradi.

Yana bir samarali yondashuv bu – muammoli ta’lim metodidir. Dasturlash darslarida talabalarni o‘zlash-
tirishdan ko‘ra ko‘proq fikrlashga undaydigan savollar berish orqali ularni faollashtirish mumkin. O‘qituvchi 
dasturlash vazifasini yechishdan oldin talabani o‘sha muammo mohiyatini tushunishga, yechim yo‘llarini 
izlashga undaydi. Bunday metodik yondashuv o‘qituvchidan yuqori darajadagi muloqot madaniyati, individual 
yondashuv, shuningdek, diagnostik va reflektiv kompetensiyalarni talab qiladi.

Ko‘rgazmali, vizual metodlardan foydalanish ham dasturlashni o‘qitishda o‘qituvchining kasbiy mahoratini 
oshiradi. Scratch, Blockly kabi vizual dasturlash muhitlari orqali, ayniqsa boshlang‘ich bosqichda o‘qituvchi 
o‘zining mavzuni yoritishdagi didaktik yondashuvini takomillashtiradi. Dasturlash jarayonining har bir bosqichini 
vizual tarzda izohlash o‘quvchilarda tushunishni yengillashtiradi, o‘qituvchining esa metodik vositalar tanlashda 
moslashuvchanligini oshiradi.

Interaktiv metodlardan foydalanish – ya’ni mashqlar, testlar, “gamification” elementlari (o‘yinlashtirish), 
jamoaviy ishlash, “pair programming” – o‘qituvchining o‘quvchilar bilan muloqotini faollashtiradi. Shuningdek, 
zamonaviy texnologiyalarga asoslangan vositalardan (masalan, Repl.it, Google Colab, Jupyter Notebook, 
CodePen.io kabi platformalar) foydalanish o‘qituvchining axborot-kommunikatsion texnologiyalarni samarali 
qo‘llash kompetensiyasini mustahkamlaydi. Didaktik jihatdan asoslangan metodik yondashuvlardan yana biri 
bu – modulli ta’lim tizimidir. Mazkur tizim orqali o‘qituvchi har bir mavzuni aniq o‘quv maqsadlari, natijalari, 
baholash mezonlari asosida rejalashtiradi va har bir bosqichni individual yondashuv bilan olib boradi. Dastur-
lash tilini modullar asosida o‘qitish o‘qituvchining darsni samarali tashkil qilish, ta’lim jarayonini o‘lchash va 
monitoring qilish kompetensiyasini rivojlantiradi.

O‘qituvchining o‘z ustida ishlash motivatsiyasi, professional refleksiya olib borishi, o‘z faoliyatini baholab 
tahlil qilish ko‘nikmasi ham kasbiy kompetentlikni oshirishga xizmat qiladi. Dasturlash darslarini tahlil qilish, 
o‘zining metodik xatolarini anglash va ularni bartaraf etish, yangi metodlarni sinovdan o‘tkazish – bularning 
barchasi informatika o‘qituvchisining kasbiy shakllanishiga xizmat qiladigan muhim metodik elementlardir. 
Dasturlash tillarini o‘qitish jarayonida o‘qituvchining kasbiy kompetentligini rivojlantirishda reflektiv yondashuv 
alohida o‘rin tutadi. Bu yondashuv orqali o‘qituvchi o‘z darslarini, pedagogik strategiyasini, talabalar bilan mulo-
qotini va natijalarni tahlil qiladi. Refleksiya o‘qituvchiga dars davomida yuzaga kelgan muammolarni aniqlash, 
ularning sabablarini chuqur anglash va kelgusida yanada samarali yechimlarni ishlab chiqish imkonini beradi. 
Bu jarayon informatika o‘qituvchisining kasbiy o‘sishida asosiy omillardan biri sanaladi.

O‘qituvchining o‘z faniga bo‘lgan motivatsiyasi va shaxsiy kasbiy qadriyatlari ham metodik yondashuv-
larning samaradorligida hal qiluvchi omil bo‘la oladi. Dasturlash tillarini ishtiyoq bilan o‘qitadigan, fanga 
muhabbat uyg‘ota oladigan o‘qituvchi o‘zining nafaqat metodik kompetensiyasini, balki shaxsiy-ijtimoiy kompe-
tensiyalarini ham namoyon eta oladi. Bu jihat hozirgi davrda juda muhim, chunki informatika fani tobora ixti-
soslashib borayotgan texnologik jarayonlar ichida shunchaki bilim emas, balki dunyoqarashni shakllantirish 
vositasiga aylanmoqda. Metodik yondashuvlarni doimiy ravishda takomillashtirib borish uchun o‘qituvchi yangi 
metodik qo‘llanmalar, ilmiy maqolalar, konferensiya materiallari bilan ishlashi, zamonaviy o‘quv dasturlarini 
chuqur tahlil qilishi, mavjud yondashuvlar samaradorligini sinovdan o‘tkazishi zarur. Bu jarayon izchil ravishda 
olib borilganda, informatika o‘qituvchisining kasbiy kompetensiyasi nafaqat dars doirasida, balki kengroq ijti-
moiy-pedagogik kontekstda shakllanadi.

Bugungi kunda STEM yondashuvi (Science, Technology, Engineering, Mathematics) asosida informatika 
o‘qituvchilarining kasbiy faoliyatini tashkil etish ham metodik yondashuvlarning muhim yo‘nalishlaridan biridir. 
Bu yondashuv orqali dasturlash, algoritmlash, texnik-muhandislik fikrlarini uyg‘unlashtirish orqali o‘qituvchi ko‘p 
fanlararo kompetensiyalarni bir vaqtning o‘zida o‘quvchilarga singdira oladi. STEM metodikasi o‘qituvchidan 
yuqori darajadagi loyihalashtirish ko‘nikmasi, resurslarni boshqarish, jamoaviy ishlash va natijani baholash kabi 
kompleks yondashuvlarni talab qiladi. Shu o‘rinda ta’kidlash joizki, kasbiy kompetensiyani shakllantirishning 
eng samarali usullaridan biri sifatida mentorlik faoliyati ham muhim o‘rin tutadi. Yangi ish boshlagan yoki tajriba-
 siz informatika o‘qituvchilariga tajribali ustozlarning amaliy ko‘magi, maslahatlari orqali kasbiy kompetensiyani 
shakllantirish jarayoni ancha tezlashadi. Bu holatda mentorlik modeli o‘qituvchining pedagogik, kommunikativ 
va psixologik salohiyatini oshirishda xizmat qiladi.

Umuman olganda, dasturlash tillari orqali informatika o‘qituvchilari kasbiy kompetentligini rivojlantirishda 
samarali metodik yondashuvlarni tanlash va ularni oqilona qo‘llash muhim hisoblanadi. Bu esa, o‘z navbatida, 
o‘qituvchidan chuqur bilim, pedagogik mahorat, axloqiy pozitsiya, zamonaviy texnologiyalardan foydalanish 
qobiliyati, shuningdek, har bir o‘quvchi bilan individual ishlashga tayyorlik kabi ko‘plab kasbiy fazilatlarni talab 
etadi. Dasturlash tilini o‘qitishda qo‘llanilayotgan metodik yondashuvlar o‘qituvchining kasbiy shakllanishini 
yanada chuqurlashtirib, uni faol, ijodkor, muammolarga echim topa oladigan, innovatsion fikrlovchi shaxs 
sifatida rivojlantiradi. O‘zbekistonning milliy amaliyotiga nazar tashlaydigan bo‘lsak, so‘nggi yillarda raqamli 
texnologiyalarni ta’limga tatbiq qilishga katta e’tibor qaratilmoqda. 2022–2026-yillarga mo‘ljallangan “Raqamli 
O‘zbekiston – 2030” strategiyasida har bir sohada IT mutaxassislarni, ayniqsa informatika o‘qituvchilarini 
zamon talablariga mos ravishda tayyorlash asosiy vazifalardan biri sifatida belgilab qo‘yilgan. O‘zbekiston 
Respublikasi Prezidentining 2023-yil 13-martdagi PQ–88-sonli qarori bilan maktablarda informatika va axborot 
texnologiyalarini chuqurlashtirilgan o‘qitishga qaratilgan chora-tadbirlar belgilandi. Shuningdek, “One Million 
Uzbek Coders” loyihasi, IT-parklar faoliyati, “Bilim” va “Digital Generation” platformalari orqali informatika o‘qi-
tuvchilari uchun turli xil dasturlash tillari bo‘yicha onlayn va oflayn kurslar tashkil etilmoqda. Bu kurslar Python, 
Java, C++, HTML/CSS, SQL kabi tillarni o‘rganishga qaratilgan. Lekin bu kurslarning metodik va pedagogik 
komponenti ko‘pincha yetarli darajada chuqurlashtirilmagan. Informatika o‘qituvchilarining kasbiy kompetensi-
yasi faqat texnik bilim bilan cheklanmasligi kerak – o‘qituvchi o‘quvchiga fikrlash, muammoni hal qilish, algo-
ritmik yondashuvni o‘rgata olishi zarur.

Shu nuqtai nazardan qaraganda, milliy amaliyotda informatika o‘qituvchilarini dasturlash tillari orqali rivoj-
lantirishda xorijiy ilg‘or tajribalarni chuqur o‘rganish, ularni moslashtirish va milliy sharoitga tadbiq etish dolzarb 
hisoblanadi. Bu borada, birinchi navbatda, pedagogika institutlari va universitetlarda informatika o‘qituvchilarini 
tayyorlash dasturlarini yangilash, ularni STEM yondashuvi asosida loyihalashtirish, real loyihalarga asoslangan 
amaliy mashg‘ulotlar sonini ko‘paytirish, o‘qituvchilarni zamonaviy texnologik vositalar bilan ishlashga tayyor-
lash talab etiladi. Xorijiy tajribalarda bo‘lgani kabi, o‘qituvchilar uchun muntazam ravishda metodik qo‘llanmalar, 
vebinarlar, amaliy seminarlar tashkil etilishi, eng muhimi, ularning pedagogik mahoratini baholovchi aniq tizim 
yaratilishi zarur.

XULOSA
Informatika o‘qituvchilarining kasbiy kompetentligini dasturlash tillari orqali rivojlantirish bugungi kunda 

zamonaviy ta’lim tizimining ajralmas qismi bo‘lib, raqamli iqtisodiyotning rivojlanishi va ta’lim sohasidagi global 
o‘zgarishlarga javob sifatida muhim ahamiyat kasb etadi. Dasturlash tillari o‘qituvchining bilim va ko‘nikmalarini 
faqat texnik jihatdan emas, balki pedagogik, metodik va amaliy tomonlardan ham kengaytiradi. Xorijiy tajriba-
 lar, ayniqsa AQSh, Finlyandiya, Estoniya va Janubiy Koreya singari davlatlarning ta’lim tizimlarida dasturlash 
tillariga asoslangan o‘qituvchilarni tayyorlash tizimi muhim o‘rnak hisoblanadi. Ushbu tajribalar nafaqat o‘qituv-
chining texnik bilimini rivojlantirish, balki o‘quvchilarga algoritmik tafakkur va muammoli fikrlashni o‘rgatish 
bo‘yicha samarali metodik yondashuvlarni taklif etadi.

O‘zbekistonda informatika o‘qituvchilarining kasbiy kompetentligini oshirish bo‘yicha amalga oshirilayotgan 
tadbirlar, jumladan “Raqamli O‘zbekiston” strategiyasi va “One Million Uzbek Coders” kabi loyihalar sohada 
ijobiy o‘zgarishlarga sabab bo‘lishi mumkin. Biroq amaldagi tizimda informatika o‘qituvchilari uchun dasturlash 
tillariga qaratilgan pedagogik yondashuvlarning yetishmasligi, o‘qituvchilarni metodik jihatdan tayyorlashda 
mavjud bo‘lgan muammolarni bartaraf etish zarurligini ko‘rsatmoqda.

Yuqorida keltirilgan tajriba va tahlillarga asoslanib, informatika o‘qituvchilarining kasbiy kompetentligini 
rivojlantirish uchun bir qator tavsiyalar taklif etilishi mumkin. Bu, o‘z navbatida, o‘qituvchilarning nafaqat dastur-
lash tillari, balki innovatsion metodlar, didaktik vositalar va texnologiyalardan foydalanish bo‘yicha malakala-
rini oshirishga xizmat qiladi. Eng muhimi, o‘qituvchilarni o‘quvchilarga algoritmik fikrlashni, kreativ va analitik 
tafakkurni rivojlantirishga qodir mutaxassislar sifatida tayyorlashdir. Shu tarzda, informatika o‘qituvchilarining 
kasbiy kompetentligini rivojlantirish nafaqat ta’lim sohasidagi, balki butun mamlakatning raqamli transformatsi-
yasi uchun muhim poydevor bo‘lib xizmat qiladi.

Foydalanilgan adabiyotlar ro‘yxati:
1. Moore T., & Thomas R. Innovative Methods for Teaching Programming in Secondary Education, 2020, 25-bet.
2. Sedighi G., & Karami R. Teacher Training in Programming: An Analysis of International Practices, 2019, 30-bet.
3. Sharif A., & Ismail M. The Integration of Computational Thinking in Education, 2021, 28-bet.
4. Smith J., & Wilson S. Programming Languages and Educational Practices, 2018, 33-bet.
5. Weng Y. STEM Education in Digital Transformation: Challenges and Opportunities, 2017, 60-bet.
6. Karimov A. Informatika fanidan o‘qituvchilarni kasbiy tayyorlash metodikasi, 2017, 45-bet.
7. Mamatov A., & Rajabov D. Dasturlash tillarini o‘qitishda innovatsion yondashuvlar, 2019, 55-bet.
8. Yunusov F. Pedagogik texnologiyalarni informatika ta’limida qo‘llash, 2020, 60-bet.
9. G‘ulomov B. O‘zbekiston ta’lim tizimida informatika fani o‘qituvchilarining tayyorgarligi, 2018, 40-bet.
10. Sharipov N. Ta’limda algoritmik fikrlashni rivojlantirish, 2021, 30-bet.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

